VOCABULARIO ARTÍSTICO



Ábsida: Capela semicircular e xeralmente abovedada que sobresae na cabeceira do templo
Altorrelevo: Tipo de relevo no que o  vulto sobresae máis da metade respecto ao plano do fondo.
Aparello almofadado: Aparello de sillería coas xuntas biseladas ou refundidas, 
para dar a sensación de xuntas de maior anchura.
Aparello de cachotería: aparello de sillería formado por pedras sen forma regular ou cachotes.
Aparello de perpiaño: aparello de sillería formado por pedra cortada de cantos vivos, en forma de prisma rectangular de 6 caras, unidas en seco. 
Arcobotante: arco que transmite o empuxe das bóvedas a un contraforte  situado no exterior do edificio. Moi usado na arquitectura gótica.
Arco de medio punto: Construción en forma curva que serve para cubrir un espazo entre dous muros ou entre dous piares. Está formado por dovelas -pedras en forma de cuña-, xeralmente en número impar. 
Arco apuntado: O formado por dúas porcións de curva que forman ángulo na clave.
Arco de ferradura: O que prolonga a súa curva máis do medio punto ou do semicírculo.
Arco de faixa: O que serve de apoio á bóveda de cañón reforzándoa e a divide en tramos ou sectores.
Arco formeiro: O que se dispón paralelamente ao eixe lonxitudinal da nave central dunha igrexa, comunicando esta coas naves laterais.
Arco peraltado: O que prolonga a curva, polo que ten maior frecha, é dicir, altura.
Arco rebaixado: arco cuxa curva é menor que a metade da luz, polo que ten menor altura que un semicirculo. 
Arquitrabe: Parte inferior do entablamento que descansa sobre os soportes ou elementos sustentantes (columnas, piares, pilastras…) dun edificio arquitrabado. As outras dúas partes do entablamento son o friso e a cornixa (Ex.: nos templos gregos ou romanos)
Arquivolta: Cada unha das molduras dispostas concéntricamente en torno a un arco.
Baixorrelevo: Tipo de relevo no que o vulto sobresae menos da metade respecto ao plano do fondo.
Baldaquino: estructura simbólica que protexe o altar maior ou la pila bautismal, formada por unha cubierta (sostida normalmente por catro columnas) e capiteis unidos por arquitrabes.
Baptisterio:  lugar dun templo cristián onde se atopa a pila bautismal. Pode ser un edificio aillado. 
Base:parte inferior dunha columna sobre a que se asenta o fuste.
Bóveda de aresta: bóveda xerada a partir  do cruzamento de dúas bóvedas de canón.
Bóveda de canón: A enxendrada polo desprazamento dun arco semicircular ou de medio punto ao longo dun eixe lonxitudinal.
Bóveda de cruzaría: A reforzada con nervios ou arcos que se cruzan. É típica da arquitectura gótica.
Canon: Regra das proporcións na que todas as partes están en xusta relación entre si.
Capitel composto: orde arquitectónica romana que mestura elementos do xónico (volutas) e do corintio (follas de acanto).
Capitel corintio: decorado con follas de acanto en voluta (unha das tres ordes arquitectónicas da Grecia clásica).
Capitel dórico: sinxelo e liso, (fuste acanalado, con arestas de cantos vivos, pertenece a unha das tres ordes arquitectónicas da Grecia clásica).
Capitel xónico: volutas decoran o seu capitel (unha das tres ordes arquitectónicas da Grecia clásica).
Ciborio: Construcción que encerra unha bóveda e está situada sobre o cruceiro dun templo.
Claroscuro: Efecto da luz e a sombra na pintura. Técnica pictórica consistente en diferenciar claramente, dentro do cuadro, os contrastes entre as zonas escuras e as iluminadas.
Clave dun arco: peza que pecha un arco, doela central.
Cor primaria: azul ,vermello e amarelo, cores a partir das cales, coas súas  combinacións, derivan o resto dos tonos.
Cor secundaria ou binaria: mestura das cores primarias ( verde: azul e amarelo)
Cor complementaria: paleta de cores predominante nuna hobra de arte na que sobresaen as cores secundarias.
Cor plana: paleta de cores predominante nunha obra de arte na que sobresaen as cores primarias. 
Columna salomónica: A que ten o seu fuste contoneado en espiral, con cinco, seis ou máis voltas e decoración de pámpanos e racimos.
Contraforte: Apoio que serve para contrarrestar os empuxes dunha bóveda.
Contraposto: voz italiana que significa a maneira de dispoñer armónicamente as partes do corpo humano, especialmente cando algunhas se atopan en movemento ou tensión estando as súas simétricas en repouso. Foi moi frecuente na escultura grega do século IV a.C., liberándoa deste modo da lei da frontalidade.
Cornixa:parte superior do entaboamento que se atopa sobre o friso e sobresae un pouco.
Cadro de Historia: xénero pictórico que se inspira nas escenas da historia cristiá, antiga, mitolóxica ou acontecementos históricos recientes.
Cadro de xénero: é un tipo de obra artística, principalmente pictórica, na que se representan escenas da vida cotiá.
Cúpula: Bóveda en forma de semiesfera que frecuentemente cobre un espazo de planta cuadrada ou rectangular. Adoita a estar formada polo anel ou cornixa que descansa sobre os arcos torais, o tambor que forma un corpo cilíndrico ou poligonal con fiestras e as pechinas,(Sistema constructivo triangular que permite o paso dunha planta cuadrada a unha circular para acometer a cúpula). A cúpula, pode estar rematada por unha linterna ou claraboia.
Curva praxiteliana: postura empregada por Praxiteles na que a figura carga o  peso sobre unha perna e levanta a cadeira, creando unha S co corpo e certa sensualidade.
Deambulatorio ou xirola: corredor semicircular dunha igrexa que serve para que transiten por el os fieis e visitantes sen dificultar a celebración litúrxica. Encóntrase na parte posterior  e arredor do presbiterio, detrás do altar.
Doela: cada unha das pezas que aparecen radialmente para formar a volta dun arco.
Espazo límite: é o espazo físico e real que ocupa unha escultura. 
Espazo medio: é o espazo do que se apodera unha escultura mediante a súa forma, aquel nos que nos invita a participar. 
Entaboamento: Elemento horizontal que se sitúa sobre os soportes no sistema arquitrabado.
Éntase: engrosamiento que presentan algunhas columnas no centro do fuste para correxir efectos ópticos non desexados. 
Escultura de vulto redondo: a escultura de vulto redondo é aquela obra aillada visible dende todos os ángulos e que pode ser rodeada polo espectador. A escultura de vulto redondo denomínase tamén exenta.
Escultura exenta: escultura de vulto redondo, que non está fixada a ningún soporte arquitectónico. 
Esfumado/sfumato: : difuminado, de contornos vaporosos. É unha técnica que desenvolveu maxistralmente Leonardo Da Vinci (Ex.: A Gioconda)
Estatua ecuestre: escultura na que se retrata a figura humana a cabalo.
Estatua-columna: columna que presenta o seu fuste esculpido con forma humana.
Estilo: movementos artístico dunha época concreta cunhas características formais e técnicas comúns.
Friso: Parte central do entaboamento clásico, entre o arquitrabe e a cornixa. Franxa lisa, esculpida ou decorada con metopas e triglifos
Fuste: parte principal e central dunha columna. Pode dividirse en tambores. 
Iconografía: disciplina que se ocupa da descripción e clasificación dos símbolos e dos temas nas obras de arte, así como da súa orixe e desenvolvemento ao
longo da historia.
Iconoloxía: disciplina que estuda o significado da obra de arte enmarcada na historia ou na sociedade do seu momento.
Imposta: : fiada que separa as plantas dun edificio sobre a que se asenta un arco o unha bóveda (liña de arranque dun arco). 
Liña serpentinata: propia das figuras humanas no manierismo e que se caracteriza polo movemento  xiratorio das cadeiras, os ombreiros e a  cabeza  que se contrabalancean.
Ménsula: elemento saidizo que serve para soster algunha cousa.
Métopa:espazo xeralmente cadrado e liso que aparece no friso do entaboamento dórico entre dous triglifos. Ás veces están esculpidas.
Modelado: execución en barro, xeso ou cera dunha figura .O que dá volume a unha pintura. 
Nártice: galería que rodea o adro ou patio dunha basílica e que estaba destinada aos catecúmenos, persoas que se preparaban  para ser bautizadas.
Natureza morta/bodegón: pintura que presenta comestibles e útiles de cociña. (obxectos e seres inanimados).
Paisaxe: pintura que representa un lugar da natureza onde predomina ou non existen figuras humanas. 
Parteluz: Elemento vertical que divide en dous un vano. Adoita a presentar decoración escultórica.
Piar: Elemento vertical que, a diferenza da columna, non necesita ser cilíndrico nen seguir ningunha proporción. 
Pilastra: Piar adosado a un muro ou a outro piar.
Plan central: planta circular (arquitectura).	
Planta basilical: planta cuadrangular cunha ábsida e dividida en 3 ou máis naves.
Planta cruz grega: planta que ten catro tramos iguales en forma de cruz.
Planta de cruz latina: planta en forma de cruz, cos brazos desiguais. Representa a figura de Xesucristo crucificado.
Plástico: como adxetivo úsase para denotar certo grao de mobilidade e facilidade para adquirir certa forma ou ben que produce impresión visual por medio da forma ou da cor. 
Presbiterio: na igrexa cristiá fai referencia ao espazo reservado ao clero, que precede  ao altar maior. Xeneralmente  está situado nun nivel máis  alto que o resto da nave central; da cal se separa por uns chanzos, escalinatas ou unha varanda. Nel adoita a situarse o coro.
Retrato: pintura o escultura principalmente dunha persoa.
Rosetón: vano circular, con vidrieiras, usualmente con cores, utilizando maioritariamente nas igrexas e catedrais góticas sobre as portadas principais.
Técnica de panos mollados: técnica da escultura  grega antiga pola cal  se insinúa a anatomía do corpo meidante os pregamentos das roupas, representadas moi pegadas ao corpo, como se acabasen de saír dun baño.

Tímpano. Espazo comprendido entre as dúas cornixas inclinadas dun frontón e a horizontal da súa base. Espazo entre as arquivoltas e o dintel dunha portada.
Torso: parte superior dun corpo humano. É un tipo de representación escultórica.
Tribuna: galería  aberta  situada  sobre as naves laterais dunha  igrexa, dende a cal  os fieis poden  seguir as cerimonias relixiosas.
Triforio. Estreito pasadizo que recorre a igrexa por riba da nave lateral ou de la tribuna e que ten unhas ventás que dan à nave central. 
Triglifo: rectángulo que sobresae, surcado por tres  molduras lineais, e  que decora o friso do entaboamento dórico. Altérnase coas metopas no friso.
Trompa: pequena bóveda semicónica disposta  nos ángulos dunha  base cadrada para poder  obter catro puntos de apoio que sosteñan unha  cúpula, un tambor ou un ciborio.
Veladura: capa de verniz trasnparente que serve para facer  máis  brillante a cor  dunha pintura.
Xamba: lados dunha porta ou outro vano, son as pezas que, postas verticalmente a ambos lados dunha porta ou fiestra, sosteñen o dintel ou o arco.

